
Que é o Consello Escolar, cales son as súas funcións e como podemos 
participar nel? 
 

QUE  É O  CONSELLO ESCOLAR? 

É un órgano colexiado de goberno e de participación dos diferentes membros  da comunidade educativa do centro.  

A lexislación básica a ter en conta e relación á regulación dos Consellos é a seguinte: 

- Lei 3/1986, do 18 de decembro, de consellos escolares de Galicia 

   - Lei Orgánica de Educación (LOE)  2/2006, do 3 de maio 

- Decreto 374/1996, do 17 de outubro, polo que se aproba o Regulamento orgánico das escolas de educación    

infantil e dos colexios de educación primaria. 

- O Decreto 92/1988, do 28 de abril, polo que se regulan os órganos de goberno dos centros públicos de ensino 

non universitario, modificado polo Decreto 279/1990, do 27 de abril que establece que a súa constitución é 

obrigatoria en todos os centros sostidos con fondos públicos. 

(Pero hai que ter en conta que a recentemente aprobada LOMCE modifica aspectos importantes dos Consellos 

Escolares). 

 

No noso centro o Consello Escolar  está integrado por: 

a) O director, que será o seu presidente. 

b) O xefe de estudios. 

c) Un concelleiro ou representante do concello do municipio no que estea situado o centro. 

d) Un representante do persoal de administración e servicios. 

e) Cinco mestres elixidos polo claustro. 

f) Cinco representantes dos pais de alumnos. 

g) O secretario do centro, que actuará como secretario do consello, con voz, pero sen voto. 

 

COMPETENCIAS DO CONSELLO ESCOLAR NUN CENTRO PÚBLICO (segundo a LOE): 

O consello escolar do Centro terá as seguintes atribucións: 

a) Establece–las directrices e elaborar propostas para a elaboración do proxecto educativo do centro, aprobalo, 

avalialo e, se é o caso, introducir modificacións, sen prexuízo das competencias que o claustro de profesores ten 

atribuídas en relación coa planificación e organización docente. 

b) Elixi-lo director do centro  

c) Propoñe–la revogación do nomeamento do director, logo de acordo dos seus membros, adoptado por maioría de 

dous tercios. 

d) Decidir sobre a admisión de alumnos, con suxeición ó establecido na lexislación vixente. 

e) Aprobar e modifica–lo Regulamento de réxime interior do centro. 



f) Resolve–los conflictos e impoñe–las correccións con finalidade pedagóxica que correspondan a aquelas conductas 

do alumnado que prexudiquen gravemente a convivencia no centro. 

g) Aproba–lo proxecto de orzamento do centro e a execución del. 

h) Aprobar e avalía–la programación xeral anual do centro, respectando, en todo caso, os aspectos docentes que 

competen ó claustro. 

i) Aproba–la programación das actividades extraescolares e complementarias e avalia–lo seu desenvolvemento. 

l) Establece–las directrices para a participación do centro en actividades culturais, deportivas e recreativas. 

m) Establece–los criterios de colaboración con outros centros, entidades ou organismos. 

n) Promove–la renovación das instalacións e equipamento do centro, e vixia–la súa conservación. 

ñ) Analizar e valorar–lo funcionamento xeral do centro, a evolución do rendemento escolar e os resultados da 

avaliación que do centro realice a Administración educativa. 

o) Colaborar coa inspección educativa nos planos de avaliación de centro, nos termos que a Consellería de Educación 

e Ordenación Universitaria estableza. 

p) Regula–lo procedemento de autorización das saídas voluntarias entre clase ou en períodos de lecer do alumnado 

do centro. 

QUE  DEREITOS TEMOS COMO MEMBROS DO CONSELLO ESCOLAR? 

 Recibir a orde do día das reunións antes da súa celebración e toda a documentación necesaria, con tempo 

suficiente, para poder elaborar as propostas ou intervencións que nos parezan oportunas. 

 Participar, opinar e elaborar propostas sobre todas as cuestións que compete resolver ao Consello Escolar 

(especificadas no cap.II do título V da LOE). 

 Recibir un exemplar do PEC (Proxecto Educativo do Centro) e da PXA (Programación Xeral Anual) e das súas 

modificacións se as houbera, así coma de tódolos documentos do centro. 

 Recibir información e opinar sobre os libros de texto e os materiais didácticos elixidos polo claustro. 

 Coñecer e opinar sobre os resultados académicos e valoración dos mesmos. 

 Utilizar as instalacións do centro nas condicións que estableza o Consello Escolar e defina a normativa vixente. 

 Participar na elección/selección do director ou directora e/ou propoñer a súa revogación. 

 

QUE REPRESENTACIÓN TEN A  ANPA NO CONSELLO ESCOLAR? 

As ANPAS designan directamente un representante no Consello Escolar con voz e voto e, en consecuencia,  poden 

cambialo sen ter que esperar á renovación do mesmo. 

As nais e pais membros do Consello Escolar deberiamos coordinar as nosas actuacións coa Xunta Directiva da Anpa  

mantendo, se  fora preciso, unha reunión antes da sesión do Consello para indormar aos nosos representantes de 

todos aqueles asuntos, suxestións e/ou proxectos que a ANPA considere que son importantes para mellorar o 

funcionamento do centro.  



É moi importante que as nais e pais, como membros da comunidade educativa, nos presentemos ao consello escolar 

e votemos aos nosos representantes. Todos os pais, nais e titores legais somos electores e elixibles. 

Para participar no proceso simplemente deberemos presentar a nosa candidatura no centro educativo no que están 

matriculados @s nos@s fill@s, en tempo e prazo. 

Rematada a xornada electoral na que deben participar as nais, país e titores legais como membros da comunidade 

educativa, realízase o reconto. A nai,  pai ou titor legal que teña máis votos  pasa a ser membro electo do consello 

escolar polo período que lle corresponda. 

Os Consellos Escolares renóvanse parcialmente cada dous anos.  

Os consellos escolares non están para que os representantes de nais e pais presentemos asuntos particulares ou 

familiares, senón para defender intereses de carácter colectivo e asumir a representación de todos os pais e nais do 

centro de ensino. 

 

 
 


